Төсөл

                                                                                       Харилцаа холбооны зохицуулах хороо, 
                                                                                              Сонгуулийн  ерөнхий хорооны 2020 оны ....дугаар сарын ...-ны өдрийн ...дугаар 
       							    хамтарсан тогтоолын 1 дүгээр хавсралт                           
 

РАДИО, ТЕЛЕВИЗЭЭР СОНГУУЛИЙН СУРТАЛЧИЛГАА НЭВТРҮҮЛЭХ,
ХЯНАЛТ ТАВИХ ЖУРАМ
 
Нэг. Нийтлэг үндэслэл
 
1.1. Энэхүү журмын зорилго нь Монгол Улсын Их Хурлын Сонгуулийн тухай хуулийн 46 дугаар зүйлийн 46.20-д заасныг үндэслэн радио, телевизээрсонгуулийн сурталчилгаа нэвтрүүлэх, хяналт тавихтай холбогдсон харилцааг зохицуулахад оршино.

1.2. Радио, телевиз нь сонгуулийн сурталчилгаа нэвтрүүлэхдээ Монгол Улсын Их Хурлын Сонгуулийн тухай хууль(цаашид Сонгуулийн тухай хууль гэх),Зар сурталчилгааны тухай хууль, холбогдох бусад хууль тогтоомж болон энэхүү журмыг дагаж мөрдөнө. 


Хоёр. Радио, телевизээр сонгуулийн сурталчилгаа
нэвтрүүлэх
 
2.1. Радио, телевиз нь сонгуулийн сурталчилгаагбусад зар сурталчилгаа, нэвтрүүлгээс ойлгомжтой, тодорхой ялган илэрхийлж, эх сурвалжийг заавал дурдах ба Сонгуулийн тухай хуулийн 39.4-д заасныг баримтлана.

2.2. Эх сурвалжийг дурдаагүй, сонгуулийн сурталчилгаа гэдгийг тодорхой илэрхийлээгүй чүзэгч, сонсогчдод сонгуулийн сурталчилгаа гэж ойлгогдохуйц,сонгогчдын ухамсарт шууд бусаар нөлөөлөх дараах мэдээлэл, нэвтрүүлгийг Сонгуулийн тухай хуулийн 39.4-дэх заалт болон 48.5.1 дэх заалтыг зөрчсөнгэж үзнэ. 

2.2.1. Улс төрийн нам, эвсэл, нэр дэвшигчийн таних тэмдэг, зураг, дүрс, нэрийг аливаа хэлбэрээр харуулах, байршуулах, дууны үгэнд дурдсан.

2.2.2. УИХ, Засгийн газар, түүний харъяа агентлаг, төр захиргааны байгууллага, сайд, дарга, албан тушаалтнуудын албаны үйл ажиллагааг сонгуульд оролцогч намын бодлого, мөрийн хөтөлбөртой холбож тодотгож үзүүлсэн.
2.3. Радио, телевиз нь энэ журмын2.1, 2.4-т заасан зарчмыг баримтлансонгуулийн сурталчилгаа нэвтрүүлэх бөгөөд Сонгуулийн тухай хууль, журам зөрчсөн сурталчилгаа, аливаа хэлбэрийн далд сурталчилгаа нэвтрүүлэхгүй.

2.4. Радио,телевиз нь Сонгуулийн тухай хуулийн 46.12-т заасны дагуу сонгуульд оролцогч бүх нам, эвсэл, нэр дэвшигчид тэгш хандах үүргийг хэрэгжүүлэхэд дараах зарчмыг баримтлана.

2.4.1. Бүх нам, эвсэл, нэр дэвшигчдэд сонгуулийн сурталчилгаа нэвтрүүлэх үнэ тариф,цаг, гэрээний ижил нөхцөл, боломж олгох;

2.4.2. Сонгуулийн сурталчилгааны хугацаанд нам, эвсэл, нэр дэвшигчдийн сонгуулийн сурталчилгааг хуваарилахдаа долоо, долоо хоногоор цагийг жигд, тэнцвэртэй хуваарилна.

2.4.3. Сонгуулийн сурталчилгааны долоо хоногуудадзөвхөн нэг нам, эвсэл, нэр дэвшигчийн дагнасан сурталчилгаа нэвтрүүлэхгүй байх.


2.5. Зар сурталчилгааны тухай хуулийн 11.2, 11.3, 11.4-т заасны дагуу улс орны болон дэлхий дахины амьдралын цаг үеийн шинжтэй үйл явдлын талаарх тогтмол мэдээ, мэдээллийн нэвтрүүлэг, сургалтын болон хүүхдэд зориулсан нэвтрүүлгийн дундуур сонгуулийн сурталчилгаа нэвтрүүлэхгүй. 

2.6. Сонгуулийн талаарх дараах нэвтрүүлэг, сурталчилгааг сонгуулийн сурталчилгаанд хамааруулахгүй. Үүнд: 
2.6.1. Сонгуулийн үйл явцын тухай радио, телевизийн өөрийн редакцийн бэлтгэсэн мэдээ, сурвалжлага
2.6.2. Сонгогчдын боловсролд зориулсан нэвтрүүлэг, сурталчилгаа (Сонгуулийн хуулийг тайлбарласан нэвтрүүлэг, сурталчилгаа)
2.6.3. Улс төрийн мэтгэлцээний нэвтрүүлэг
2.6.4. Сонгуулийн хороодын албан ёсны мэдээ
2.6.5. Сонгуультай холбоотой хэвлэлийн хурал

2.7. Телевизийн үйлчилгээ эрхлэгч нь сонгогчдын боловсролд зориулсан  нэвтрүүлэг, мэдээ мэдээлэл бэлтгэн хүргэхдээ хадмал тайлбар, эсхүл дохионы хэлний орчуулгатай гаргана. 

2.8. Телевизийн үйлчилгээ эрхлэгч нь сонгуулийн сурталчилгааны нэвтрүүлэгхүлээн авахдаа хадмал тайлбар, эсхүл дохионы хэлний орчуулгатай байхыг шаардана.

2.9. Олон нийтийн радио,телевиз болон бусад радио, телевиз нь сонгуулийн сурталчилгаа нэвтрүүлсэн талаарх тайланг хуульд заасан хугацаанд өөрийн цахим хуудсаар эсхүл хэвлэл мэдээллийн хэрэгслээр дамжуулан олон нийтэд мэдээлж, энэ тухайгаа Шударга өрсөлдөөний асуудал эрхэлсэн төрийн захиргааны байгууллагад албан бичгээр мэдэгдэнэ.

2.10. Радио, телевиз нь сонгуулийн сурталчилгаатай холбоотой баримт болон сонгуулийн сурталчилгаа нэвтрүүлсэн талаарх хуваарь, үнийн санал, гэрээ, эфирийн бичлэгийг нотлох баримт болгож 6 сараас доошгүй хугацаагаар хадгална.

Гурав. Сонгуулийн сурталчилгаа нэвтрүүлэх радио, телевизийг бүртгэх 
 		

3.1. Харилцаа холбооны зохицуулах хороо нь /цаашид Зохицуулах хороо гэх/ Сонгуулийн тухай хуулийн 46.11-д заасан радио,телевизийн жагсаалтыг сонгуулийн сурталчилгаа эхлэх өдрөөс 45 хоногоос доошгүй хоногийн өмнө энэхүү журмын хавсралтаар баталсан маягтын дагуу гаргаж, өөрийн вэб хуудсаар олон нийтэд мэдээлнэ.

3.2. Радио, телевизийн тусгай зөвшөөрөл эзэмшигч болон түүнтэй нэгдмэл сонирхолтой этгээд нь хэд хэдэн радио,телевизийн тусгай зөвшөөрөл эзэмшдэг бол тэдгээрийн нэг радио, нэг телевизийг үндсэн сувагт хамааруулж үзнэ. 

3.3. Энэхүү журмын 3.1-д заасан радио,телевиз нь сонгуулийн сурталчилгаа нэвтрүүлэх бол Сонгуулийн тухай хуулийн 46.9 дэх заалтад заасны дагуу сонгуулийн сурталчилгаа нэвтрүүлэх мэдэгдлийг бусад баримтын хамтхуульд заасан хугацаанаас өмнө Зохицуулах хороонд бүртгүүлэхээр ирүүлнэ.

3.4. Зохицуулах хороо Радио телевизээр сонгуулийн сурталчилгаа нэвтрүүлэх тухай мэдэгдлийн маягт гаргаж, цахим хуудсаар мэдээлнэ. 

3.5. Энэхүү журмын 3.4-т заасан мэдэгдэлд сонгуулийн сурталчилгаа нэвтрүүлэх хүсэлт, Сонгуулийн тухай хуулийн 46.9-д заасан мэдээлэл,  Сонгуулийн тухай хууль,журам мөрдөж ажиллах тухай мэдэгдэл гаргагчийн баталгаа, сонгуулийн үеэр холбогдох эрх бүхий байгууллагуудтай харилцах удирдах болон яаралтай үед холбоо барих эрх бүхий албан тушаалтны холбоо барих мэдээлэл зэргийг багтаасан байна. 

3.6. Зохицуулах хороо нь сонгуулийн сурталчилгаа нэвтрүүлэх мэдэгдлийг бүртгэхдээ радио, телевизийн гаргасан сурталчилгааны хуваарь, цаг, зар сурталчилгааны гэрээ, сонгуулийн сурталчилгаа нэвтрүүлэх дундаж үнийн талаарх мэдээлэл нь Сонгуулийн тухай хуулийн 46.12, 46.8 дахзаалтад нийцэж буй эсэхийг хянаж үзнэ.

3.7. Зохицуулах хороо дараах тохиолдолд радио, телевизийн ирүүлсэн мэдэгдлийг бүртгэхээс татгалзана:

3.7.1. Хуульд заасан хугацаанаас хойш ирүүлсэн,
3.7.2. Хуульд заасан мэдээллийг дутуу ирүүлсэн,
3.7.3. Ирүүлсэн мэдээлэл нь хууль, журамд нийцээгүй, 
3.7.4. Зохицуулах хорооноос гаргасан жагсаалтад ороогүй радио, телевизээс (үндсэн бус суваг) мэдэгдэл ирүүлсэн. 

3.8. Зохицуулах хороо дараах тохиолдолд радио, телевизийн ирүүлсэн мэдэгдэл нь хууль, журамд нийцээгүй гэж үзнэ: 
3.8.1. Зөвхөн нэг нам, нэр дэвшигчийн сурталчилгааг нийт хугацаанд эсвэл нэг долоо хоногийн хугацаанд дагнан гаргахаар цагийг хуваарилсан.
3.8.2. Сонгуулийн тухай хуулийн 46.8-д заасныг хангаагүй. 
3.9. Зохицуулах хороо нь энэ журмын 3.6-т заасны дагуу хянаж, бүртгэсэн, сонгуулийн сурталчилгаа нэвтрүүлэх эрх бүхий радио, телевизийн жагсаалтыг хавсралт маягтын дагуу гаргаж үйл ажиллагаа явуулж байгаа байршил, эзэмшлийн мэдээллийн хамт цахим хуудсандаа байршуулан нийтэд ил тод мэдээлнэ.

3.10. Олон нийтийн радио телевиз нь сонгуулийн сурталчилгааны нэвтрүүлгийн хуваарь, цагийг  гаргахдаа Сонгуулийн  тухай хуулийн 46дугаар зүйлийн 46.3,46.12, 46.18 дахь заалтад заасан зарчмыг баримтлана.

3.11. Олон нийтийн радио телевиз нь сонгуулийн сурталчилгааны төлбөргүй нэвтрүүлгийн хуваарь, цагийн саналаа Зохицуулах хороонд сонгуулийн сурталчилгаа эхлэх өдрөөс 15 -с доошгүй хоногийн өмнө ирүүлнэ.

3.12. Зохицуулах хороо нь Олон нийтийн радио, телевизээр нэвтрүүлэх сурталчилгааны төлбөргүй нэвтрүүлгийн цаг, хуваарийн төслийг энэ хэнэ журмын 3.10-т заасан зарчмыг хангасан эсэхийг хянаж,Харилцаа холбооны зохицуулах хороохуралдаанаараа хэлэлцэн сонгуулийн сурталчилгаа эхлэхээс долоогоосдоошгүй хоногийн өмнө баталж,цахим хуудсаар нийтэд мэдээлнэ. 

3.13. Зохицуулах хорооны баталсан энэ журмын 3.13-т заасан сонгуулийн сурталчилгааны төлбөргүй нэвтрүүлгийн цаг, хуваарь,сонгуулийн сурталчилгаа нэвтрүүлэх радио, телевизийн жагсаалтыг сонгуулийн сурталчилгаа эхлэхээс 3-аас доошгүй хоногийн өмнө нам, эвсэл, бие даан нэр дэвшигчдэд хүргүүлнэ.  

3.14. Радио, телевиз нь  сонгуулийн сурталчилгааны хуваарийг өөрчлөх, хуваарьт ороогүй сурталчилгаа явуулах,Сонгуулийн тухай хууль,энэ журам зөрчих аливаа хүсэлтийг хүлээж авахгүй байх үүрэгтэй.

Дөрөв. Сонгуулийн сурталчилгаанд тавих хяналт
 
4.1. Зохицуулах хороо нь Сонгуулийн тухай хууль болон энэхүү журамд заасны дагуу радио, телевизээр нэвтрүүлэх сонгуулийн сурталчилгаанд хяналт тавьж ажиллана.  

4.2. Зохицуулах хороо нь Сонгуулийн тухай хуулийн 39.1, 39.4, 46.2, 46.6, 46.7,46.10, 46.11,46.14, 46.16, 46.17, 46.26, 48.8, 48.9 дэх заалтын хэрэгжилтэдмониторингийн аргаар хяналт тавьж ажиллана. 
4.3. Сонгуулийн тухай хуулийн 46.6, 46.7,46.14-т заасан сонгуулийн сурталчилгааны болон мэдээний хоногт гарах нийт хугацаанд давталтыг хамааруулж тооцно. 
4.4. Сонгуулийн тухай хуулийн 46.14-т заасан мэдээний хоногт гарах таван минутын хугацааг мэдээний нэвтрүүлэгч тухайн мэдээг танилцуулж эхэлсэн хугацаанаас эхлэн тооцно.
4.5. Радио,телевизийн нэвтрүүлсэн сонгуулийн сурталчилгааны хугацаагӨргөн нэвтрүүлгийн зохицуулалт, нөхцөл шаардлагад заасан зар сурталчилгааны хязгаарлалтад оруулж тооцохгүй.

4.6. Хяналт тавихад ашиглаж байгаа мэдээ, мэдээллийг энэ журамд зааснаас өөр зорилгоор ашиглахгүй.

4.7. Орон нутагт үйл ажиллагаа явуулж байгаа радио нь сонгуулийн сурталчилгааны хугацаанд эфирийн нийт цагийн бичлэгийг тогтмол, тасалдалгүй хийж, Харилцаа холбооны зохицуулах хороонд хуваарийн дагуу ирүүлнэ. 

Тав.Хариуцлага

5.1. Зохицуулах хороо нь радио,телевизээр нэвтрүүлэх сонгуулийн сурталчилгаанд хяналт тавих чиг үүргээ хэрэгжүүлэх явцдаа Зөрчлийн тухай хуульд заасан зөрчлийн шинжтэй үйлдэл, эс үйлдэхүйг илрүүсэн, хувь хүн, хуулийн этгээд, албан тушаалтнаас зөрчлийн талаар гомдол гаргасан тохиолдолд тус тусЗөрчил шалган шийдвэрлэх тухай хуульд заасан харъяаллын дагуу холбогдох баримтыг шилжүүлнэ. 
5.2. Радио,телевиз нь Сонгуулийн тухай хуулийн 39.1, 48.8, 48.9–д заасныг зөрчсөн нь Зөрчил шалган шийдвэрлэх тухай хуульд заасан холбогдох эрх бүхий байгууллагаас тогтоогдож, дүгнэлт, шийдвэрийг ирүүлсэн тохиолдолд Сонгуулийн тухай хуулийн 39.6, 48.11-т заасны дагуу Зохицуулах хороо тухайн радио,телевизийн олон суваг дамжуулах үйлчилгээ эрхлэгчийн сүлжээгээр дамжих эрхийг 3 сар хүртэл хугацаагаар хязгаарлана. 
5.3. Шударга өрсөлдөөний асуудал эрхэлсэн төрийн захиргааны байгууллагаас Сонгуулийн тухай хуулийн 46.13 48.1.7, 48.7 дах заалтын зөрчлийг шалгах хугацаанд радио,телевизийн үйл ажиллагааг зогсоох тухай дүгнэлт, шийдвэрийг Зохицуулах хороонд ирүүлсэн тохиолдолд Сонгуулийн тухай хуулийн 48.14-т заасны дагуу тухайн олон суваг дамжуулах үйлчилгээ эрхлэгчийн сүлжээгээр дамжих эрхийг санал хураалтын дүн гарах хүртэлх хугацаагаар хязгаарлах арга хэмжээ авна.
5.4. Радио,телевиз нь Сонгуулийн тухай хуулийн 46.10, сонгуулийн суралчилгаа зогсоох хугацаанаас өмнөх 48 цагт сонгуулийн туахй хуулийн 46.6, 46.7, 48.9–д заасныг зөрчсөн нь тус тус тогтоогдож, Зөрчил шалган шийдвэрлэх тухай хуульд заасан холбогдох эрх бүхий байгууллагаас дүгнэлт, шийдвэрийг ирүүлсэн тохиолдолд Сонгуулийн тухай хуулийн 46.25, 46.26-д заасны дагуу Зохицуулах хороо тухайн радио, телевизийн үйлчилгээ эрхлэгчийн тусгай зөвшөөрлийг хүчингүй болгоно. 
5.5. Радио,телевиз нь энэхүү журам (.................................) зөрчсөн бол Сонгуулийн тухай хуулийн 46.24-т заасны дагуу эхний удаа сануулах арга хэмжээ авах бөгөөд зөрчил давтагдвал сонгуулийн сурталчилгаа нэвтрүүлэх эрхийг санал авах өдөр хүртэл цуцлах шийдвэр гаргана.
5.6. Харилцаа холбооны зохицуулах хороо нь радио,телевизээр нэвтрүүлсэн сонгуулийн сурталчилгааны дүн мэдээ, зөрчлийн талаар олон нийтэд мэдээлж ажиллана.

Радио, телевизийнүйлчилгээ эрхлэгчдийн жагсаалт

1. Улаанбаатар хотод үйл ажиллагаа явуулж байгаа радио, телевизийн тусгай зөвшөөрөл эзэмшигчид


	№
	Телевиз, сувгийн нэр
	Тусгай зөвшөөрөл эзэмшигчийн нэр
	Үйлчилгээний төрөл
	Үйлчилгээ эрхлэх байршил
	Хамрах хүрээ

	1
	
	
	
	
	

	2
	
	
	
	
	

	...
	
	
	
	
	



2. Орон нутагт болон алслагдсан дүүрэгт үйл ажиллагаа явуулж байгаа радио, телевизийн тусгай зөвшөөрөл эзэмшигчид
	№
	Телевиз, сувгийн нэр
	Тусгай зөвшөөрөл эзэмшигчийн нэр
	Үйлчилгээний төрөл
	Үйлчилгээ эрхлэх байршил
	Хамрах хүрээ

	1
	
	
	
	
	

	2
	
	
	
	
	

	...

